 
ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի № 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Իրավական ակտի անհրաժեշտությունը (նպատակը)
Սույն Նախագծի ընդունումը պայմանավորված է առողջապահական կազմակերպությունների կառուցման, վերակառուցման նպատակով կնքված պայմանագրերը ուժի մեջ մտցնելու անհրաժեշտությամբ: Մասնավորապես, նախատեսվում է նախկինում կնքված պայմանագրերի շարունակականության ապահովում: 
 Ընթացիկ իրավիճակը և խնդիրները
Առողջապահության նախարարությունը 2021 թվականից նախաձեռնել է առողջապահական կազմակերպությունների կառուցման (վերակառուցման) աշխատանքներ: Ընդ որում, շինարարական աշխատանքների գնման ընթացակարգեր իրականացնում է նաև Քաղաքաշինության կոմիտեն: 2021 թվականի ընթացքում Առողջապահության նախարարության և Քաղաքաշինության կոմիտեի կողմից իրականացվել են կառուցման (վերակառուցման) աշխատանքների ձեռքբերում, որոնք ունեն շարունակական բնույթ և 2022 թվականի ընթացքում շարունակվելու են: Թվով 6 առողջապահական կազմակերպությունների կապիտալ ծախսերի համար նախատեսված գումարները պլանավորված են ՀՀ 2022 թվականի պետական բյուջեի «Առողջապահություն» բաժնի «1053. Առողջապահության համակարգի արդիականացման և արդյունավետության բարձրացման ծրագիր» ծրագրի «32006. ԵՄ աջակցությամբ իրականացվող վարկային ծրագրի շրջանակներում առողջապահական կազմակերպությունների կառուցում, վերակառուցում» բյուջետային միջոցառման շրջանակում` 2022 թվականի 4-րդ եռամսյակի ընթացքում: Մինչ դեռ, վերոնշալ աշխատանքների իրականացման գումարներն արդեն իսկ անհրաժեշտ են 2022 թվականի առաջին կիսամյակի ընթացքում: Մասնավորապես, մատակարար-կազմակերպությունները չեն համաձայնվում կնքել աշխատանքներն իրականացնելու համաձայնագրեր` առանց ֆինանսական միջոցների հատկացման: Հետևաբար, Նախագծով առաջարկվում է ԵՄ աջակցությամբ իրականացվող վարկային ծրագրի շրջանակներում առողջապահական կազմակերպությունների կառուցման (վերակառուցման) համար հատկացված գումարները նախատեսել ՀՀ պետական բյուջեի շրջանակներում` ներքին աղբյուների, մասնավորապես ՀՀ 2022 թվականի պետական բյուջեի տարեսկզբի ազատ մնացորդի հաշվին:
ՀՀ ԱՆ «Հոգեկան առողջության պահպանման ազգային կենտրոն» փակ բաժնետիրական ընկերության (այսուհետ՝ ՀԱՊԱԿ) տարածքում նախատեսվում է նաև  ՀԱՊԱԿ-ի դատաբժշկական և դատապարտյալների հոգեբուժական նոր մասնաշենքի կառուցում, որի համար անհրաժեշտ է մշակել նախագծանախահաշվային փաստաթղթերի փաթեթ: Սույն նախագծով նախատեսվում է նախագծանախահաշվային փաստաթղթերի փաթեթ մշակման ծառայությունների ձեռքբերման համար հատկացնել ֆինանսական միջոցներ՝ 25 մլն դրամի չափով: Հետևաբար, ղեկավարվելով 2022 թվականի ապրիլի 5-ի ֆինանսատնտեսական նախարարական կոմիտեում ներկայացված առաջարկություններով, Նախագծով նախատեսվում է վերոնշյալ ծառայությունները ձեռքբերել մրցակցային կարգով:   
[bookmark: _GoBack]Այսպիսով, Նախագծով նախատեսվում է ԵՄ աջակցությամբ իրականացվող վարկային ծրագրի շրջանակներում նախատեսված աշխատանքները վերաբաշխել և նախատեսել ՀՀ պետական բյուջեի շրջանակում:  
Կարգավորման նպատակը և բնույթը
Կառավարության որոշմամբ առաջարկվող նախագծի նպատակը առողջապահական կազմակերպությունների կառուցման, վերակառուցման համար սկսված աշխատանքների շարունակականության  ապահովումն է: 
Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են առողջապահության նախարարության աշխատակիցները: 
Իրավական ակտի կիրառման դեպքում ակնկալվող արդյունքը
Կառավարության որոշման կիրառման արդյունքում ակնկալվում է բնակչությանը որակյալ բժշկական օգնության և սպասարկման ծառայություններ մատուցելու նպատակով առողջապահական կազմակերպությունների կառուցում, վերակառուցում:  
Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման արդյունքում նախատեսվում է ՀՀ 2022 թվականի պետական բյուջեի դեֆիցիտի (պակասուրդի) ներքին աղբյուրների ելքերի ֆինանսավորմանն ուղղվող ՀՀ 2022թ-ի պետական բյուջեի տարեսկզբի ազատ մնացորդի միջոցների փոփոխություն` 3,8 մլրդ դրամի չափով, ինչպես նաև արտաքին աղբյուրների նպատակային վարկերի նվազեցում 3,8 մլրդ դրամի չափով: 
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության 2022 թվականի պետական բյուջեի մասին» օրենքը և ՀՀ կառավարության 2021 թվականի դեկտեմբերի 23-ի N 2121-Ն որոշումը:
Ռազմավարական փաստաթղթերի հետ նախագծի կապի մասին 
Նախագիծը բխում է Հայաստանի Հանրապետության կառավարության 2021-2026 թվականների գործունեության միջոցառումների ծրագրից` մարզային առողջապահական կազմակերպությունների կառուցում, վերակառուցում: 
